
Хроніка И
ПОЛЬСКА-БЕЛАРУСКАЯ СЕСІЯ У КРАКАВЕ

На працягу стагоддзяў Кракаў быў адным з важнейших цэнтраў славянскай на- 
вукі і культуры, які з адкрыццём у 1364 годзе Ягелонскага універсітэта гасцінна пры- 
маў выхадцаў з розных краін Еўропы, у тым ліку і Беларусь 3 горадам сусветна вя- 
домых помнікаў даўніны звязаны імёны С. Буднага і У. Сыракомлі, В. Каратынскага і 
М. Федароўскага, А. Кіркора і Ф. Багушэвіча. У 1504—1506 гадах тут вучыўся Фран- 
цыск Скарына, які закончыў філасофскі факультэт Ягелонскага універсітэта і атрымаў 
вучоную ступень бакалаўра. Менавіта ў Кракаве ўпершыню пазнаёміўся Ф. Скарына 
з кнігадрукаваннем, тут зарадзілася ў яго жаданне прысвяціць сваё жыццё выданню 
кніг на роднай мове.

У лютым 1988 года Ягелонскі універсітэт стаў месцам правядзення першай наву- 
ковай сесіі «Польска-беларускія літаратурныя сувязі», арганізаванай Інстытутам поль- 
скай філалогіі і Беларускім дзяржаўным універсітэтам імя У. I. Леніна. На працягу 
двух дзён было заслухана і абмеркавана 10 дакладаў, прысвечаных самым розным 
праблемам тыпалагічнага даследавання літаратур і моў двух суседніх славянскіх 
народаў.

Першым на сесіі выступіў доктар філалагічных навук прафесар А. А. Лойка. У да- 
кладзе «Ф. Скарына — дзеяч Адраджэння» на шырокім гістарычным фоне доказна аб- 
грунтаваны роля і месца усходнеславянскага першадрукара і асветніка ў еўрапейскім 
Адраджэнні, значэнне перакладу і выдання кніг Бібліі на беларускай мове, уплыў по- 
глядаў Ф. Скарыны на станаўленне грамадска-палітычнай думкі ў Беларусі, Літве і 
Польскім каралеўстве. Вучоны прапанаваў паасобныя версіі жыцця і творчасці асвет- 
ніка (зыходзячы найперш з арыгінальных прадмоў і пасляслоўяў), расказаў аб працы 
над навукова-папулярным біяграфічным выданнем кнігі «Скорина» у серыі «Жизнь за
мечательных людей».

Гістарычны аспект даследавання беларускай літаратуры быў працягнуты ў дакладзе 
дацэнта У. Г. Кароткага «Рэлігійна-палемічная літаратура на Беларусі ў XVII ст.», які 
засведчыў не толькі цікавасць польскіх і беларускіх даследчыкаў да рэлігійнай лалемі- 
кі ў XVII стагоддзі, але і выявіў некаторыя разыходжанні ў ацэнцы гэтай з’явы бела- 
рускім і польскім гістарычным літаратуразнаўствам.

Шматабяцаючы даклад на тэму «Чаго чакае гісторык польскай літаратуры ад да- 
следчыка беларускай літаратуры» прапанаваў доктар Ягелонскага універсітэта М. Та- 
тара. Аднак спадзяванні ўдзельнікаў сесіі поўнасцю не спраўдзіліся, паколькі ў вы- 
ступленні вучонага быў зроблены толькі своеасаблівы агляд польскай літаратуразнаў- 
чай літаратуры без выхаду на канкрэтныя праблемы тыпалагічнага аналізу.

Пытанням сучаснай беларускай літаратуры прысвяцілі свае даклады дацэнт 
Л. К. Тарасюк, выкладчыкі В. К. Каратай і Л. А. Ламека. У выступленні Л. К- Тара
сюк «Я. Купала — народны паэт Беларусь прасочаны адметныя асаблівасці творчай 
манеры Я. Купалы, знітаванасць лёсу паэта з лёсам народа, непарыўная еднасць паэзи 
песняра з народнымі матывамі, вуснай народнай моватворчасцю. Асобна даследчыца 
прасачыла ўплыў паэзіі А. Міцкевіча на станаўленне творчасці Я. Купалы, пераемнасць 
некаторых тэм і матываў. В. К. Каратай у дакладзе «Сучасная філасофская паэма ў 
беларускай літаратуры» спыніўся на найболып значных дасягненнях беларускай фі- 
ласофскай лірыкі, найперш творах Я. Купалы, А. Куляшова, А. Разанава і інш. Параў- 
нальна-тыпалагічны аналіз дзвюх славутых паэм двух Міцкевічаў («Пан Тадэвуш» 
А. Міцкевіча і «Новая зямля» К. Міцкевіча — Якуба Коласа) стаў асновай выступлен
ия Л. А. Ламека, якая падрабязна прааналізавала тоніку і рыфміку паэм, ролю пей
зажных і бытавых замалёвак, асаблівасці стылявой арганізацыі твораў.

3 вялікай цікавасцю і ўвагай быў заслуханы даклад прафесара Д. Я. Бугаёва 
«Беларуская літаратура ў кантэксце сталінскіх рэпрэсій». Праўдзівыя звесткі аб жу- 
дасных рэпрэсіях беларускіх літаратараў, трагічны лёс пачынальнікаў беларускай са- 
вецкай літаратуры, сённяшняя пераацэнка многіх з’яў літаратурнага працэсу ў Бела-

русі 20—30-х і пасляваенных гадоў — усё тэта было для многіх польскіх даследчыкаў 
своеасаблівым адкрыцдём, стала прадметам аналізу выступаўшых у спрэчках.

У дакладзе дацэнта М. Р. Прыгодзіча «Беларуска-польскія моўныя кантакты: зда- 
быткі і перспективы» прааналізаваны стан тыпалагічных даследаванняў беларускай і 
польскай мовы ў ПНР і БССР, звернута ўвага на найбольш значныя помнікі старабе- 
ларускай і старапольскай пісьменнасці, у якіх выяўляецца прыкметны ўзаемаўплыў 
дзвюх славянскіх моў, вызначаны перспектыўныя напрамкі даследавання беларуска- 
польскіх моўны'х кантактаў.

Даследаванню польскамоўнай літаратуры на тэрыторыі Беларусі і польскага на- 
цыянальнага адраджэння былі прысвечаны даклады дактароў Ягелонскага універсітэта 
К. Важнякоўскага і А. Раманоўскага. У выступленні К. Важнякоўскага «Польскае лі- 
таратурнае асяроддзе ў Савецкай Беларусі ў 1919—1939 гг.» асаблівая ўвага была 
звернута на прыкметнае пашырэнне польскамоўнай літаратуры ў Беларусі ў 30—40-я 
гады, прааналізаваны празаічныя і паэтычныя зборнікі таго часу, паасобныя перыядыч- 
ныя выданні на польскай мове («Mlot», «Огка»). А. Раманоўскі ў дакладзе «Польскае 
нацыянальнае адраджэнне ў Беларусі пасля 1905 г.» прааналізаваў асаблівасці поль
скага нацыянальна-дэмакратычнага руху на тэрыторыі Беларусі, выдзеліў блізкасць 
ідэйна-тэматычных пошукаў беларускіх і польскіх пісьменнікаў перыяду першай рус- 
кай рэвалюцыі.

Першая навуковая сесія «Польска-беларускія літаратурныя сувязі» стала значнай 
падзеяй у развіцці дружелюбных адносін паміж Беларускай ССР і ПНР, важкім укла
дам у разгортванне сумесных даследаванняў вучоных БДУ імя У. I. Леніна і Ягелон
скага універсітэта. Ход сесіі падрабязна асвятляўся ў друку, па радыё і тэлебачанню 
Кракава. Госці з Беларусі ўсклалі кветкі на магілу пахаванага ў Кракаве паэта-рэва- 
люцыянера Алеся Гаруна.

На заключным паседжанні сесіі абмеркаваны перспектывы далейшага супрацоў- 
ніцтва паміж інстытутамі польскай філалогіі і філолагамі-беларусістамі БДу і.мя 
У. I. Леніна. Чарговую сесію вырашана правесці ў кастрычніку бягучага года ў 
Мінску.

